
Гидротехника иншоотларидан фойдаланиш даврида фавқулодда вазият юзага келиши натижасида бошқа шахсларнинг ҳаётига, соғлиғига ва (ёки) мол-мулкига, шунингдек, атроф-муҳитга зарар етказилганлиги учун фойдаланувчи ташкилотларнинг фуқаролик жавобгарлигини суғурта қилиш ШАРТНОМАСИ
CL-GTS-uz  № ______________ -сонли 
_______________ шахри
                                                                              

«____»_____________20__ йил.

Умумий суғурта тармоғида суғурта фаолиятини амалга ошириши учун 2022 йил "25" февралда берилган СФ № 00052-сонли Ўзбекистон Республикаси Молия Вазирлигининг лицензия ва Устав асосида харакат қилувчи «TEMIRYO’L-SUG’URTA» Акциядорлик жамияти суғурта компаниясининг номидан Низом ва 20__ йил «___» ________ № _______ - сонли Бош Ишончнома асосида харакат қилувчи ________________ вилоят филиали директори __________________ (кейинги ўринларда "Суғурталовчи" деб аталади) ва Устав асосида харакат қилувчи___________________ рахбари ________________ (кейинги ўринларда Суғурта қилдирувчи деб аталади), кейинги ўринларда сугурта шартномаси буйича Томонлар хам деб аталади, ушбу Шартномани куйидагича туздилар:
1.  УМУМИЙ ҚОИДАЛАР 
1.1. Мазкур Шартнома Ўзбекистон Республикаси Вазирлар Маҳкамасининг 2024 йил 30 июлдаги 457-сон қарорига асосан тузилди ва Гидротехника иншоотларида фавқулодда вазият юзага келиши натижасида бошқа шахсларнинг ҳаётига, соғлиғига ва (ёки) мол-мулкига, шунингдек, атроф-муҳитга етказилган зарарни суғурта қилдирувчи томонидан қоплаш бўйича фуқаролик жавобгарлиги пайдо бўлиши билан боғлиқ бўлган мулкий манфаатлар суғурта қилиш объектлари ҳисобланади

1.2. Шартнома предмети сифатида Гидротехника иншоотларида фавқулодда вазият юзага келиши натижасида бошқа шахсларнинг ҳаётига, соғлиғига ва (ёки) мол-мулкига, шунингдек, атроф-муҳитга етказилган зарарлар учун Суғурта қилдирувчини жавобгарлиги суғурта қилиш белгиланади.
1.3.  Наф олувчилар сифатида Жабрланганганлар (учинчи шахслар) белгиланади – бу Гидротехника иншоотларида фавқулодда вазият юзага келиши содир булганда жисмоний шахслар, юридик шахслар ёки давлат бўлиши мумкин.
1.4. Гидротехника иншоотининг суғурта манзили – Ўзбекистон Республикаси, __________________________.

1.5. Суғурта пули  _________________________________________________________________ сум

1.6. Шартнома буйича суғурта мукофоти  ______________________ сумни ташкил этади ва Суғурталовчининг хисоб рақамига ёки унинг суғурта агентига ушбу Шартномани томонлар имзолагандан сўнг 5 (беш) банк куни ичида тўланади.
1.7. Мазкур шартнома унинг тузилган кунидан бошлаб кучга киради агар Суғурта килдирувчи томонидан суғурта мукофоти (ёки уннинг келишилган қисми) Шартноманинг 1.6 бандида келишилган муддатда тўланганган булса, ёки суғурта мукофоти тўланганган куннинг санасидан бошлаб кучга киради агар суғурта мукофоти кечиктириб тўланса. Суғурталовчининг суғурта товонларини тўлаш бўйича мажбуриятлари суғурта мукофоти тўланган санасидан бошлаб кучга киради. Суғурталовчи фақат Полисда кўрсатилган даврдаги содир бўлган суғурта ходисалар учун тўланган суғурта мукофотига мутаносиб равишда жавоб беради
1.8. Суғурта полиси - суғурта шартномаси тузилганлигини ва суғурта шартномасининг шартларига кўра Суғурталовчининг суғурта товонини тўлаш бўйича мажбуриятлари кучга кирганлигини тасдиқловчи ҳужжат. Бу хужжат суғурта мукофоти Суғурталовчига тўлангандан кейин 3 (уч) кун ичида берилади. Суғурта мукофоти (суғурта бадали) тўланмасдан ҳамда суғурталовчининг мажбуриятлари кучга кирмасдан, суғурта полисини тақдим этиш тақиқланади
1.9. Мазкур Шартнома унга барча томонлар қўл қуйишгандан бошлаб _____________________ ой амалда бўлади.

2. АТАМАЛАР
Қуйида келтирилган, ушбу Суғурта шартномасида фойдаланилган атамалар қуйидаги маъноларга эга:
2.1. Гидротехника иншоотларида фавқулодда вазият юзага келиши натижасида бошқа шахсларнинг ҳаётига, соғлиғига ва (ёки) мол-мулкига, шунингдек, атроф-муҳитга зарар етказилганлиги учун фуқаролик жавобгарлигини суғурталаш учун лицензияга эга бўлган суғурта ташкилотлари Суғурталовчи ҳисобланади

2.2. Наф олувчи – жабрланган шахс, бошқа шахслар. Гидротехника иншоотларида фавқулодда вазият юзага келиши натижасида бошқа шахсларнинг ҳаётига, соғлиғига ва (ёки) мол-мулкига, шунингдек, атроф-муҳитга зарар етказилганлиги учун даъво билдириш ҳуқуқига эга бўлган жабрланган шахслар (жисмоний шахс, юридик шахс, ёки давлат) бошқа шахслар ҳисобланадилар

2.3. суғурта қилдирувчи — гидротехника иншоотларидан фойдаланувчи ташкилот;

2.4. суғурта ҳодисаси — гидротехника иншоотларидан фойдаланиш даврида фавқулодда вазият юзага келиши натижасида бошқа шахсларнинг ҳаёти, соғлиғи ва (ёки) мол-мулкига ҳамда атроф-муҳитга зарар етказилганлиги учун фойдаланувчи ташкилотнинг фуқаролик жавобгарлигининг юзага келиш факти;

2.5. суғурта ҳодисаси тўғрисидаги далолатнома — фавқулодда вазият юз берган тақдирда, суғурталовчи, суғурта қилдирувчи ёки унинг вакили ва бошқалар иштирокида тузиладиган ҳужжат бўлиб, фавқулодда вазият содир бўлган вақт, жой ва унинг сабаби тўғрисидаги ахборотлардан, бошқа шахсларга етказилган зарар миқдори, шунингдек, фавқулодда вазият содир бўлганда зарарни камайтириш мақсадида суғурта қилдирувчи томонидан сарфланган харажатлар миқдори тўғрисидаги маълумотлардан иборат бўлади;

2.6. фавқулодда вазият — гидротехника иншоотларида одамлар қурбон бўлишига, уларнинг соғлиғи ёки атроф табиий муҳитга зарар етишига, жиддий моддий талафотларга ҳамда одамларнинг ҳаёти ва фаолияти шароити бузилишига олиб келган авария, ҳалокат, хавфли табиий ҳодиса, табиий офат ёки бошқа офат натижасида юзага келган ҳолат.
3. СУҒУРТА ХОДИСАСИ ХИСОБЛАНМАЙДИГАН ҲОЛАТЛАР 
3.1. Суғурта қилдирувчининг қуйидагилар оқибатида пайдо бўлган фуқаролик жавобгарлиги суғурта ҳодисаси деб ҳисобланмайди:

а) ядровий портлаш, радиация, радиоактив зарарланиш, агар улар ушбу гидротехника иншоотидан фойдаланиш билан боғлиқ бўлмаса;

б) ҳарбий ҳаракатлар, шунингдек, манёврлар ёки бошқа ҳарбий тадбирлар, қуролли тузилмалар ёки террорчиларнинг ҳаракатлари;

в) оммавий тартибсизликлар, бошқа фуқаролар бўйсунмаслигининг жамоавий ҳолатлари, иш ташлашлар;

г) қонунчиликда ва шартномада назарда тутилган бошқа ҳолатлар. 
3.2. Куйидагиларни Суғурталовчи қондирмайди:
3.2.1. зарарни қоплаш бўйича барча талаблар, агар бу зарарлар Гидротехника иншоотларини ишлатишда техник меъёрларини ва талабларини бажармаслик, ва эскириш, шу жумладан муддатидан ортиқ фойдаланиш, хисобига фавқулотдаги вазият юзага келган бўлса; 

3.2.2. Маънавий зарар, олинмаган фойда, жарималар, Наф олувчининг мулкини бозобоплигини йўқолиши мазкур суғурта томонидан қопланмайди.

4. СУҒУРТА ШАРТНОМАСИНИ ТУЗИШ ТАРТИБИ

4.1. Суғурта шартномаси суғурталовчи томонидан белгиланган шаклга мувофиқ гидротехника иншоотларидан фойдаланувчи ташкилотнинг ташаббуси асосида расмийлаштирилади.

4.2. Гидротехника иншоотларидан фойдаланувчи ташкилот суғурталовчи томонидан қўйилган масалаларга мувофиқ тақдим этилган Анкета-аризага аниқ ва тўлиқ маълумотларни кўрсатиши шарт. Тўлдирилган Анкета-ариза ва бошқа иловалар мазкур Шартноманинг ажралмас қисми деб хисобланади. 
4.3. Гидротехника иншоотларидан фойдаланувчи ташкилот суғурта шартномасини тузиш учун тақдим этилган маълумотларнинг тўғрилиги ва тўлиқлиги учун жавоб беради.

4.4. Гидротехника иншоотларида фавқулодда вазият юзага келиши натижасида бошқа шахсларнинг ҳаётига, соғлиғига ва (ёки) мол мулкига, шунингдек, атроф-муҳитга зарар етказилганлиги учун фуқаролик жавобгарлигини суғурталаш бўйича суғурта суммасининг энг кам миқдори гидротехника иншоотининг тегишли синфи ЎзР ВМ 30.07.2024й. 457-сонли Қарорнинг 2 иловасига асосан белгиланади.

4.5. Суғура мукофоти суғурталовчи томонидан ишлаб чиқилган суғурта тарифи ставкаларидан, шартномада белгиланган гидротехника иншоотининг суғурта суммаси миқдоридан ва таваккалчилик даражасидан келиб чиққан ҳолда белгиланади.

4.6. Суғурталовчи суғурта шартномаси бўйича тўланиши лозим бўлган суғурта мукофотининг миқдорини белгилашда иншоотнинг жойлашган жойини, ундан фойдаланишнинг муҳимлигини ва бошқа шарт-шароитларни ҳам ҳисобга олиши мумкин.

4.7. Суғурта шартномасини тузишда суғурталовчи ва суғурта қилдирувчининг келишувига кўра суғурта мукофоти бир йўла ёки суғурта бадаллари шаклида тўланиши мумкин. Суғурта мукофоти суғурталовчига келиб тушиши билан суғурталовчининг мажбуриятлари кучга кирган ҳисобланади.
5. ТОМОНЛАРНИНГ ҲУҚУҚЛАРИ ВА МАЖБУРИЯТЛАРИ
4.1. Суғурталовчи куйидаги ҳукукларга эга:
а) суғурта шартномасини тузишда суғурта таваккалчилиги даражасини аниқлаш мақсадида ўз ҳисобидан суғурта объектининг мустақил экспертизасини амалга ошириш;

б) шартнома тузишда ва суғурта шартномаси амал қиладиган даврда суғурта таваккалчилигини баҳолаш;

в) етказилган зарар миқдорини аниқлаш мақсадида қўшимча текширишлар ўтказиш;

г) ваколатли органлардан зарар етказилганлиги сабабли фавқулодда вазиятлар юзага келиши натижасининг техник жиҳатдан текшириш материалларини, ахборот ва ҳужжатларни, тиббий хулосаларни, йўқотилган (шикастланган) мол-мулк қиймати, амалга оширилган ишлар қиймати тўғрисида фикрга эга бўлиш имконини берадиган ҳисобларни, шунингдек, бошқа зарур материалларни сўраш ва олиш;

д) суғурта қилдирувчи томонидан тақдим этилган ахборотларни текшириш, суғурта шартномаси талаблари ва шартларининг суғурта қилдирувчи томонидан бажарилишини назорат қилиш;

е) гидротехника иншоотларидан фойдаланувчи ташкилотдан иншоотдан фойдаланиш даврида саноат хавфсизлик талабларига риоя этилишини талаб қилиш.
4.2. Суғурталовчининг мажбуриятлари:

а) фавқулодда вазият содир бўлганда зарарларни камайтириш мақсадида гидротехника иншоотларидан фойдаланувчи ташкилотнинг суғурталовчи томонидан қопланиши керак бўлган харажатларини тўлаш, агар бундай харажатлар суғурталовчининг кўрсатмаларини бажариш учун зарур бўлган бўлса ёки амалга оширилган бўлса, кўрсатиб ўтилган харажатларни тўлаш суғурталовчи томонидан у тегишли харажатлар тўғрисидаги далолатномани олган санадан бошлаб бир ой мобайнида, бироқ суғурта товони (суғурта тўлови) тўлангандан кейин амалга оширилади. Бундай харажатлар, ҳатто агар тегишли чоралар муваффақиятсиз бўлганда ҳам суғурта суммаси доирасида тўланади;

б) суғурта шартномасида кўрсатилган суғурта ҳодисаси рўй берганда суғурта товонини (суғурта тўловини) тўлаш;

в) гидротехника иншоотларидан фойдаланувчи ташкилотнинг мулкий аҳволи, иншоотдан фойдаланишнинг ҳолати, шартлари ва хусусиятлари тўғрисидаги маълумотларни ҳамда суғурта шартномасини тузиш билан боғлиқ равишда маълум бўлиб қолган бошқа махфий ахборотни ошкор қилмаслик, қонунчилик ҳужжатларида назарда тутилган ҳолатлар бундан мустасно;

г) суғурта мукофоти (суғурта бадали) суғурталовчига келиб тушганидан сўнг 3 иш куни ичида суғурта полисини суғурта қилдирувчига тақдим этиш.
4.3. Суғурта қилдирувчи (Гидротехника иншоотларидан фойдаланувчи ташкилот) куйидаги ҳукуқга эга:

а) суғурта ҳодисасини текширишда қатнашиш;

б) суғурта ҳодисаларини текшириш натижалари бўйича қарор юзасидан шикоят қилиш;

в) суғурталовчидан гидротехника иншоотида фавқулодда вазият юзага келиши натижасида бошқа шахсларнинг ҳаёти, соғлиғи ва (ёки) мол-мулкига ҳамда атроф-муҳитга зарар етказганлиги учун фуқаролик жавобгарлигини суғурта қилиш бўйича ўз ҳуқуқлари ва мажбуриятлари тўғрисида бепул ахборот олиш;

г) гидротехника иншоотларида фавқулодда вазият юзага келиши натижасида бошқа шахсларнинг ҳаёти, соғлиғи ва (ёки) мол-мулкига ҳамда атроф-муҳитга зарар етказганлиги учун фуқаролик жавобгарлигини суғурта қилиш масалалари бўйича ўз ҳуқуқларини ҳимоя қилиш учун судга мурожаат қилиш.
4.4. Суғурта қилдирувчининг (Гидротехника иншоотларидан фойдаланувчи ташкилот) мажбуриятлари:

а) суғурта мукофоти (суғурта бадали)ни суғурта шартномасида белгиланган тартибда, муддатларда ва ҳажмда тўлаш;

б) суғурта шартномаси амалда бўлган даврда суғурталовчига суғурта шартномасини тузишда, хабар қилинган ўзига маълум бўлган жиддий ўзгаришлар ва ҳолатлар тўғрисида, агар ушбу ўзгаришлар гидротехника иншоотининг техник ҳолатига жиддий таъсир кўрсатиши мумкин бўлса, суғурталовчига дарҳол хабар қилиш;

в) суғурталовчига гидротехника иншоотларидаги ҳар қандай фавқулодда вазиятнинг юзага келиши тўғрисида, шунингдек, бошқа шахслар томонидан суғурта қилдирувчига ўзларининг ҳаёти, соғлиғи ва (ёки) мол-мулкига ҳамда атроф-муҳитга етказилган зарарни тўлаш тўғрисида даъво билдиришга олиб келиши мумкин бўлган фавқулодда вазиятнинг ҳар қандай оқибатлари, бошқа шахсларнинг зарарни тўлатиш тўғрисидаги барча эътирозлари ва даъволари ҳақида хабар қилиш, фавқулодда вазиятнинг ҳолати ва сабабларини тавсифловчи барча ҳужжатларни тақдим этиш;

г) фавқулодда вазият юзага келиши натижасида зарарларни камайтириш учун оқилона ва қулай чоралар кўриш;

д) гидротехника иншоотларидан фойдаланувчи ташкилот фавқулодда вазиятни бартараф этиш чораларини кўраётганда суғурталовчининг кўрсатмаларига амал қилиш;

е) суғурталовчининг олдиндан розилигини олмасдан, бошқа шахслар томонидан билдирилган талабларни бажариш бўйича бирон-бир мажбуриятларни ўз зиммасига олмаслик;

ж) суғурта шартномасида ёки қонунчиликда назарда тутилган бошқа мажбуриятларни бажариш.
4.5. Бошқа шахслар хуқуқлари:
а) гидротехника иншоотларида фавқулодда вазият юзага келиши натижасида бошқа шахсларнинг ҳаёти, соғлиғи ва (ёки) мол-мулкига ҳамда атроф-муҳитга зарар етказганлиги учун фуқаролик жавобгарлигини суғурта қилиш масалалари бўйича суғурта товони (суғурта тўлови) олиш;

б) суғурта ҳодисасини текширишда қатнашиш;

в) суғурта ҳодисаси тўғрисидаги далолатнома ва қарор юзасидан шикоят қилиш;

г) суғурталовчидан гидротехника иншоотларида фавқулодда вазият юзага келиши натижасида бошқа шахсларнинг ҳаёти, соғлиги ва (ёки) мол-мулкига ҳамда атроф-муҳитга зарар етказганлиги учун фуқаролик жавобгарлигини суғурта қилиш бўйича ўз ҳуқуқлари ва мажбуриятлари тўғрисида бепул ахборот олиш;

д) гидротехника иншоотларида фавқулодда вазият юзага келиши натижасида бошқа шахсларнинг ҳаёти, соғлиги ва (ёки) мол-мулкига ҳамда атроф-муҳитга зарар етказганлиги учун фуқаролик жавобгарлигини суғурта қилиш масалалари бўйича ўз ҳуқуқларини ҳимоя қилиш учун судга мурожаат қилиш.

4.6. Бошқа шахслар мажбуриятлари:

а) махсус органлар томонидан берилган гидротехника иншоотларида фавқулодда вазият юзага келиши натижасида зарар кўрилганлиги ва унинг миқдорини тасдиқловчи зарур ҳужжатларни тақдим этиш;

б) суғурталовчига суғурта ҳодисасини мустақил экспертизадан ўтказишда кўмаклашиш.

4.7.  Суғурта ходисасида зарарларни миқдори бўйича низолар вужудга келса, таклиф қилинган мутахассислар учун харажатлар таклиф қилган томонидан қопланади.
4.8. Гидротехника иншоотларидан фойдаланувчи ташкилот ва суғурталовчи томонидан ҳуқуқ ва мажбуриятлар бузилган тақдирда, улар қонунчилик ҳужжатларига мувофиқ жавоб берадилар.
5. СУҒУРТА ТОВОНИНИ (СУҒУРТА ТЎЛОВИНИ) ТЎЛАШ
5.1. Гидротехника иншоотларидан фойдаланиш даврида фавқулодда вазиятлар натижасида фуқароларнинг ҳаёти ва соғлиғига, жисмоний ҳамда юридик шахсларнинг мол-мулкига, шунингдек, атроф-муҳитга зарар етказилганлиги учун фуқаролик жавобгарлигини суғурталаш шартномасига мувофиқ суғурта товони (суғурта пули) томонлар имзолаган ва фавқулодда вазиятни тасдиқловчи ҳужжатлар асосида тузилган далолатнома бўйича тўланади.

5.2. Суғурталовчи жабрланган шахсларга етказилган зарарни қоплашни ва суғурта товони (суғурта пули)ни тўлашни суғурта шартномасида кўрсатилган суғурта пули доирасида амалга оширади.

5.3. Гидротехника иншоотларидан фойдаланиш даврида фавқулодда вазият натижасида етказилган зарарнинг суғурта суммасидан ортиғини ҳамда суғурта қилинмаган ҳолатларда зарарнинг ўрни тегишли ҳудудий комиссия ёки Ҳукумат комиссиясининг тақдимномаси бўйича Қорақалпоғистон Республикаси Вазирлар Кенгаши Раиси, вилоятлар ва Тошкент шаҳар ҳокимларининг қарорлари асосида тегишли равишда Қорақалпоғистон Республикаси республика бюджетининг, вилоятлар вилоят бюджетларининг ва Тошкент шаҳри шаҳар бюджетининг захира жамғармалари, жисмоний ва юридик шахсларнинг ҳомийлик хайриялари ёки Ўзбекистон Республикаси қонунчилик ҳужжатларида тақиқланмаган бошқа манбалар ҳисобидан қопланади 
5.4. Гидротехника иншоотларидан фойдаланувчи ташкилот суғурталовчини гидротехника иншоотида фавқулодда вазият юзага келганда бошқа шахсларнинг ҳаётига, соғлиғига ва (ёки) мол-мулкига, шунингдек, атроф-муҳитга зарар етказилганда, фавқулодда вазият содир бўлган вақтдан бошлаб 3 иш куни мобайнида ёзма равишда хабардор қилади.

5.5. Суғурталовчига суғурта товони тўлаш талабини кўйишда ёзма ариза билан Суғурта қилдирувчи 90 (тўқсон) календар кун ичида куйдаги хужжатларни такдим этади: Суғурта шартномаси (Суғурта полиси); Хукумат ёки Махаллий комиссиясини суғурта фавқулодда вазият сабабларини техник жиҳатдан текшириш далолатномаси; ходисасига таалуқли бўлган ваколатли давлат органлари томонидан берилган хулоса ва маълумотлар (Судлар қарорлари, актлар, далолатномалар, эксперт хулосалар ва х.к.); учинчи шахсларнинг мулки шикастланиш миқдори хақида бахолаш хужжати; учинчи шахслар соғлиғи шикастланганда – тиббиёт идоралари маълумотномалари, суд-тиббий хулосалар, ўлим тўғрисида гувохнома ва меросхурларнинг хуқуқларини тасдиқловчи хужжатлар (лозим бўлганда).
5.6.  Суғурталовчи барча зарур бўлган хужжатлар олгандан сўнг 15 (ўн беш) календар куни ичида Суғурта товони (суғурта тўлови) тўлаш учун суғурта ходисаси тўғрисида Далолатнома тузади.
5.7. Агар битта суғурта шартномаси бўйича уларга нисбатан турлича суғурта суммаси белгиланган бир неча гидротехника иншоотлари суғурта қилинган бўлса, у ҳолда суғурта товони (суғурта тўлови) фавқулодда вазият содир бўлган гидротехника иншооти бўйича белгиланган суғурта суммаси доирасида 1-сонли Илова бўйича тўланади.

5.8. Суғурта шартномаси бўйича қуйидагилар қопланмайди:


а) Суғурта қилдирувчинннг йўқотилган фойдаси ва маънавий зарари;


б) суғурта қилдирувчи билан меҳнат муносабатларида бўлган шахсларга, улар Ўзбекистон Республикасининг Меҳнат кодексига биноан шартнома (контракт)га мувофиқ меҳнат мажбуриятларини бажараётганда етказилган зарар;


в) суғурта қилдирувчи мулкий ҳуқуққа, хўжалик юритуви ҳуқуқига ёки тезкор бошқариш ҳуқуқига ёхуд бошқача қонуний асосда (ижара ҳуқуқида, сақлаш шартномаси бўйича, ишончнома бўйича, мулкни унга бериш тўғрисидаги тегишли органнинг фармойишига ва шу кабиларга кўра) унга тегишли бўлган мол-мулкка етказилган зарар;


г) суғурта қилдирувчининг неустойка (жарима, пеня) тўлаш, унинг кафолатли ва шунга ўхшаш мажбуриятларни бажариши, шартнома мажбуриятларини бажармаганлиги ёки зарур даражада бажармаганлиги билан боғлиқ ҳолда кўрган зарарлари;


д) гидротехника иншоотларидан фойдаланиш даврида фавқулодда вазият юзага келган ҳудудда ўзбошимчалик билан қурилган ҳамда давлат рўйхатидан ўтказилмаган уй-жой, бошқа бино, иншоот ёки ўзга кўчмас мулклар, қимматбаҳо металларга етказилган зарарлар.
5.9. Суғурта товони (суғурта тўлови) гидротехника иншоотларида фавқулодда вазият натижасида бошқа шахслар зарар кўрганда тўланади. Ушбу Шартноманинг 4.2.- банди «а» кичик бандида назарда тутилган харажатлар суғурта қилдирувчига тўланади.

5.10. Суғурта товони (суғурта тўлови) суғурта ходисаси тўғрисидаги Далолатномани барча томонлар имзоланган кундан бошлаб бир календар ой муддатда тўланади.

5.11. Суд қарори юзасидан белгиланган тартибда шикоят қилинган (рад этилган) тақдирда, суғурталовчи суғурта товони (суғурта тўлови) тўғрисидаги масалани ҳал этишни, агар дастлабки қарор бўйича ижобий ёки салбий хулоса чиқариш мумкин бўлмаса, суднинг узил-кесил қарори қабул қилинадиган вақтгача кечиктириши мумкин.

5.12. Етказилган зарар суғурталовчи ҳамда бошқа шахслар томонидан қопланадиган ҳолларда суғурталовчи фақат суғурта шартномаси бўйича тўланиши керак бўлган суғурта товони (суғурта тўлови) ва бошқа шахслар томонидан қопланадиган пул ўртасидаги тафовутни тўлайди.

5.13. Суғурталовчининг суғурта товонини еки суғурта пулини тўлашни рад этиш тўғрисидаги қарори суғурта қилдирувчига (наф  олувчига) улар суғурта товонини ёки суғурта пулини тўлашни сўраб мурожаат этганлари ва барча хужжатларни тақдим этилганидан кейин  ўн беш кундан кечиктирмай хабар қилиниши ва рад этиш сабабларининг асослантирилган далил-исботларини ўз ичига олган бўлиши лозим.

5.14. Гидротехника иншоотларидан фойдаланувчи ташкилотнинг зарарини тўлаш юзасидан талаб қилиш ҳуқуқининг суғурта товони (суғурта тўлови)ни тўлаган суғурталовчига ўтиши қонунчилик ҳужжатлари ва шартнома билан тартибга солинади. 

6. РЕГРЕСС ХУҚУҚИ
6.1. Агар суғурта ходисаси учинчи шахслар айби билан содир этилган бўлса ва уларга нисбатан Суғурта қилдирувчининг талаб хуқуқи бўлса, унда суғурта товонини тўлаб берган Суғурталовчи қоплаб берган зарар миқдорида талаб қилиш хуқуқига эга бўлади. 
6.2. Суғурта товонини олган суғурта қилдирувчи ўзидан суғурталовчига ўтган суғурта ҳодисаси учун жавобгар шахсдан талаб қилиш хуқуқини амалга ошириш учун зарур бўлган барча хужжатларни суғурталовчига бериши хамда талаб қилиш хуқуқини амалга ошириши учун барча чораларни кўриши керак.
7. ШАРТНОМАНИ ТУГАТИШ ВА МУДДАТИДАН ИЛГАРИ ТЎХТАТИШ
7,1. Шатнома куйдаги холатларда тугатилади:

7.1.1. унинг муддати тугаганда;

7.1.2. Ўзбекистон Республикасининг қонунчилиги асосида Суғурталовчи ёки Суғурта қилдирувчи тугатилса;

7.1.3. суд томонидан Шартномани бекор қилиш тўғрисида қарор қабул қилинса;

7.1.4. Суғурталовчи томонидан суғурта товони тўлиқ сугурта пули миқдорида тўланса;

7.1.5. шартнома бўйича навбатдаги суғурта бадали 30 кун ичида тўланмаса, бунда олдин тўланган суғурта бадаллари қайтарилмай;

7.1.6. Ўзбекистон Республикасининг қонунчилигида белгиланган бошқа холатларда.

7.2. Суғурта қилдирувчи, суғурталовчи ёки томонлар келишувига асосан шартнома муддатидан илгари бекор қилиши мумкин.

7.3. Бундай холатда шартномани тўгатмоқчи бўлган томон бошқа томонга энг ками 30 кун олдин ёзма равишда мурожаат қилиши лозим.

7.4. Суғурта  шартномаси,  агар  у  кучга  кирганидан  кейин  суғурта ҳодисаси юз бериши эҳтимоли йўқолган ва суғурта хавфининг мавжуд  бўлиши суғурта  ҳодисасидан  бошқа  ҳолатлар  бўйича  тугаган  бўлса,  тузилган шартнома муддати келишидан олдин бекор бўлади. Бу холатда ва шартнома томонларнинг ўзаро келишуви асосида тўхтатилса, Суғурталовчи Суғурта қилдирувчига шартноманинг қолган даврига мутаносиб тўланган суғурта мукофотни қайтаради ва ундан Компанияда тасдиқланган иш юритиш учун қилинган сарфлар ва шу Шартнома бўйича тўланган суғурта товонларни ушлаб қолади. 

7.5. Шартноманинг 7.4. бандида кўрсатилмаган холатларда ёки Суғурталовчи томонидан Суғурта қилдирувчининг шартнома бўйича ўз мажбуриятларини бажармаганлиги сабабли шартнома бекор қилинса, тўланган суғурта мукофот қайтарилмайди.

7.6.  Агар суғурта шартнома имзолангандан сўнг 30 кун ичида суғурта мукофоти тўланмаса, шартнома кучга кирмаган бўлиб, бекор қилиниши мумкин.
7.7. Суғурта мукофоти шартномада белгиланган муддатларда тўла ёки қисман тўланмаслиги “шартномани жиддий бўзилиши” ҳисобланади ва ЎзР “Хўжалик субъектларининг шартнома-хуқуқий базаси тўғрисида” Қонуннинг 15-бандига асосан Суғурталовчи томонидан шартномани бекор қилишга олиб келади.

8. ФОРС - МАЖОР

8.1. Форс - мажор ҳолатида томонлар суғурта шартномаси бўйича ўзларига олган мажбуриятларини қисман ёки тўлиқ бажармаганликлари учун жавобгар бўлмайдилар.

8.2. Суғурга шартномасини бажарилишига бевосита таъсир этган фавқулотда, олдини олиб бўлмайдиган ва ушбу шароитда кўзда тутилмаган табиат ҳодисалари (зилзила, ер ости қаватларининг силжиши, бўронлар, қурғоқчилик ва суғурта шартномасида кўзда тутилмаган бошқа табиий офатлар) ёки ижтимоий-иқтисодий ҳолатлар (харбий харакатлар, иш ташлашлар, давлатлараро ва давлат идораларининг чекловчи ва тақиқловчи чоралари, шунингдек хукумат қарорлари ва хоказолар) форс-мажор ҳолатига киради.
8.3. Форс - мажор ҳолатлари бошланганда ва тугаганда бу хақида томонлар бир-бирларини ёзма равишда хабардор қиладилар. Агар форс - мажор ҳолатлари бошланса, томонларнинг мажбуриятларини бажариш муддати форс-мажор давом этган муддатгача узайтирилади.  Форс - мажор ҳолатлари таъсири тегишли ваколатли органлар хужжатлари билан тасдиқланади.
9. НИЗОЛАРНИ КЎРИБ ЧИҚИШ ТАРТИБИ

9.1. Суғурга шартномасидан келиб чиқадиган барча низо ва келишмовчиликлар музокаралар
йўли билан ҳал қилинади. Келишувга эришилмаган ҳолда эса, низо ва келишмовчиликлар Ўзбекистон
Республикасининг қонунчилигида кўзда тутилган тартибда ҳал этилади.
10. БОШҚА ШАРТЛАР

10.1. Томонларнинг мазкур Шартномада баён қилинмаган ўзаро муносабатлари Ўзбекистон Республикасининг қонунчилигига мувофиқ тартибга солинади. 

10.2. Мазкур Шартномага ўзгартириш ва қўшимчалар барча шартнома қатнашчиларининг розилиги билан ёзма равишда киритилиши мумкин.

10.3. Мазкур Шартнома имзолангандан сўнг Суғурталовчи белгиланган суғурта мукофоти тўланишини талаб қилиш хуқуқига эга бўлади ва ўз вақтида тўланмаган ёки кечиктирилган ҳолларда хар бир кечиктирилган кунига тўланадиган суммадан 0,1%, жаъми 10% дан ошмаган миқдорда жарима белгилашга хақлидир. Суғурта қилдирувчи ўз навбатида, унга тегишли бўлган суғурта қопламаси тўланиши кечиктирилган ҳолларда хар бир кечиктирилган кунига тўланадиган суммадан 0,1%, жаъми 10% дан ошмаган миқдорда жарима белгилашга хақлидир.

11. ТОМОНЛАРНИНГ  ЮРИДИК МАНЗИЛЛАРИ, БАНК РЕКВИЗИТЛАРИ ВА ИМЗОЛАРИ:
Суғурталовчи:





Суғурта қилдирувчи:

	«TEMIRYO’L-SUG’URTA» АЖ
________________________ филиали 

Манзил:

 х/с 

Банк                                     МФО:             , ИНН:

Тел. 207-19-02, 

Авария комиссари 207-19-05.
	Манзил:

х/с 

Банк                            МФО:             , ИНН:

Тел: 

	Директор                       
	

	_________________________

имзо          м.у.
	_________________________

имзо          м.у.


20__й.«_____» _______ даги CL-GTS-uz  

№ ___________ -сонли Шартномага 1-сонли Илова  

Гидротехника иншоотларни ___________________________________

                                                        (Суғурта қилдирувчининг номи) 
РЎЙХАТИ
	№ 
	Гидротехника иншоотлари номи ва манзили
	Қонунчилик бўйича типи
	Суғурта пули
	Суғурта мукофоти

	1
	
	
	
	

	2
	
	
	
	

	3
	
	
	
	

	4
	
	
	
	

	5
	
	
	
	

	..
	
	
	
	

	
	Ж А Ъ М И:
	
	
	


Суғурталовчи учун:




Суғурта қилдирувчи учун:

_______________________



_____________________

м.у.






м.у.

